
				এই পাতাটির মুদ্রণ সংশোধন করা প্রয়োজন। 
ԳV) কৈসার-অন্তঃপুর রহস্য
জৰ্ম্মানীর মুকুট-হীন সম্রাট ছিলেন। প্ৰধান মন্ত্রী হইলেও ইউরোপের দেশ-নায়কমণ্ডলীতে র্তাহার স্থান কোনও নরপতির নিয়ে ছিল না । বিসমার্কের প্রভুত্ব, প্ৰতিষ্ঠা, অসামান্য গৌরব, দান্তিক কৈসার দ্বিতীয় উইলহেমের সহ্য হয় নাই; তিনি সিংহাসনে আরোহণ করিয়াই বিসমার্ককে অপদস্থ ও পদচ্যুত করিবার সুযোগ অঙ্কেষণে প্ৰবৃত্ত হইয়াছিলেন ; বিসমার্কের প্রবর্তিত রাজনীতি পরিহার-পূর্বক নূতন পথে চলিবার জন্য বদ্ধপরিকর হইয়াছিলেন। প্রকৃত পক্ষে, কৈসার উইলিয়াম বিসমার্কেরই শিষ্য; কুটনীতিতে বিসমার্কই তাঁহার “হাতে খড়ি’ দিয়াছিলেন। কিন্তু বিসমার্ক বহুদশী, সতর্ক, ধীরপ্রকৃতি রাজনীতিক ছিলেন ; আর উইলহেম। দর্পান্ধ, অপরিণামদর্শী, উদ্ধত, স্বাধীকারপ্ৰমত্ত সম্রাট। তঁহার “গুরুমারা বিদ্যা” অল্প দিনেই বেশ পরিপক্ক হইয়া উঠিল! কৈসার উইলহেম যে অসামান্য প্রতিভাসম্পন্ন, ইহা কেহ অস্বীকার করিবেন না ; কিন্তু প্ৰতিভা উন্মাৰ্গগামী হইলে তাহার যে কি বিষময় ফল হয়, বর্তমান মহাসমরই তাহার উজ্জ্বল প্ৰমাণ।—সম্রাট উইলহেমের প্রতিভার অনলে আজ ইউরোপ বিধ্বস্ত হইতে বসিয়াছে !
বিসমার্ককে পদচ্যুত করিবার জন্য কৈসার অনেক দিন হইতেই সুযোগের প্রতীক্ষা করিতেছিলেন ; তিনি বিজ্ঞ বৃদ্ধ প্ৰধানমন্ত্রীকে পদে পদে অপদস্থ করিতেছিলেন। কিন্তু সে সকল অপমান ও অবজ্ঞা বিসমার্ক বড় আমলে আনিতেন না। --অবশেষে বার্লিন নগরে “ইণ্টারন্যাসনাল সোসালিষ্ট কনফারেন্সে’র অধিবেশনের জন্য কৈসার উইলহেম অত্যন্ত জিদ করিতে লাগিলেন । বিসমার্ক এই প্ৰস্তাবের প্রতিবাদ করেন ; এই উপলক্ষে কৈসার বিসমার্কের সহিত তুমুল বাকবিতণ্ডা আরম্ভ করি।-- লেন ; কেহই নিজের জিদ ছাড়িবার পাত্ৰ নহেন। অবশেষে বিসমার্ক কৈসার-কর্তৃক অবমানিত হইয়া সক্রোধে বলিলেন, “আমি মন্ত্রীত্ব ত্যাগ

